
۲۱ آذر میللی حکومتیمیزین ۶۳ جی ایل دونومو  گونو:
قیرتلی آذربایجان تورک میللتی:

فارس اشقالچیلارینا قارشی  قورتوتلوش ساواشیمیزین پارلاق نمونه سی ۲۱ آذر ۱۳۲۴میللی حکومتیمیزین قورولوشودور .  ۶۳ ائیل   اونجه میللی حکومتیمیز شهید سید جعفر پیشه ورینین رهبرلی و میللتیمیزین اراده سیله  قورولدو. بیر ایل  ائچینده  اوئلکه میز آذربایجان اوز میللتیمیزین  ائلی ایله  اداره اولونوپ و بو مدتده آذربایجاندا یونیورسیته (دانشگاه )-رادیو -بیمارستان- فلارمونیا- آچیلیب و بیر چوخ فابریکالار تیکیلیب ایشسیزلیگه سون قویولاراق هر طرفللی انکشافا باشلامیشدیر. 

بیلدیگینیز کیمی پهلویلرین دورونده رضا شاهدان باشلایایراق  اوز آنا دیلیمزده یازیب اوخماق و مدرسه لره قاداغا قویولموشدور . آنجاق میللی حکومتیمیز یئنیدن اوز دیلیمیزده مکتبلری  آچیب و میللتیمیز  بوتون ساحه لرده  ایلک اوخولدان  بیلی یوردونا(دانشگاه)  قدر هامیسی  اوز آنا دیلیمیز آذربایجان تورکجه سینده  یازیب اوخویوردی. میللی حکومتین چابالاریلا شهرلریمیز آبادلاشدی وخیاوانلار چکیلیب آسفالت اولوندو . او زاما ایران آدلانان اولکه ده  آسفالت یوخودور. آذربایجانین بوتون اراضیسینده مثلی گورونمه ین امنییت و  رفاه یاراندی. آنجاه فارس شوونیستلری بو اوغورا دوزه بیلمئیب و بیر ایلدن سونرا بوتون  اردوسون و گوجونو توپلایب ان مدرن سیلاحلارا میلتمیزه هجوم ائدرک کوتلئوی قتل عاما باشلایپ مینلر سویداشیمیزی  قانینا بویایپ ، میللی دولتیمیزی چئوریپ و  مقدس توپراقیمیزی اشغال ائتدی. بو گون ۶۳ ایلدیر کی مقدس  توپراقیمیز فارسلارین طرفیندن اشغال اولوب، اوز دیلیمیزی قاداغان ائدیپ و اوزگه دیلین (بیگانه فارس ) دیلینی بیزه تحمیل ائتمکده دیر. ۱ خرداد ۱۳۸۵ ده میلتیمیز بیر داها  فارس اشغالچیلارینا اعتراض ائدره ک هارای هارای من تورکم  شعارلایلا  فارس اشغالچی قوه للرینه قارشی  یئنی قورتولوش ساواشینی باشلاتمیشدیر. فارس اشغالچی حکومتی میللتیمیزه آتش آچیپ بیر چوخ سویداشیمیزی  شهید و یوزلرین یارالییپ مینلرین توتوقلاماقلا پهلوی رژیمنین دوامچی اولدوقلارین بیر داهادا ثبوت ائتدی. آنجاق  فارس شوونیزمی  نه توتوقلامالار لا و نه ده هر هانسی باسقی و زوراکیلیقلا ملیتیمزی اسارتده  ساخلایا بیلمه یه جکدیر و سون نئفسیمیزه قدر مستقیل آذربایجان اوغروندا ساوشاجاغیمزا امین ائدیریک.

بو مقدس دولتچیلیک گونوموزده شادلیق تورنلرین  هر ایل کی کیمی  رنگلی بالونلار و ترقه لرله دوام ائدیپ و ۲۱ آذر گئجه سی ساعات: ۸  دن باشلایاراق  بوتون شهرلریمیزده ، ائولرده ، داملاردا،کوچه لرده  ،بازار لاردا، پارکلاردا، ماشینلاردا و بیر معنادا بوتون اولدوغوموز یئر لرده قورت سئسی چیخاراراق  قورتولوش رمزینی بوتون میلتیمیزه دویوراجایق.  سئسیمزه سئس وئره رک بو مقدس ساواشدا یاردیمینیزی  آرزو ائدیریک .

یاشاسین آزاد و مستقیل گونئی آذربایجان

گونئی آذربایجان ایستقلال پارتیاسی ۴ آذر ۱۳۸۷  ۲۴ نوامبر ۲۰۰۸
